
anak ini dateng mengadep pada Keizer, dengen berloentoet sembari berkata: „Baginda Keizer! Toewankoe ada ter'ondang oleh Radja Giam Koen, termoehoen Toewankoe poenja dateng di astana „Som Loo Tian.”

Berampat ini sama berdjalan madjoe, dja'an tida brapa dja'oeh lantas keliatan ada satoe pintoe besar, njang ter'amat sintroe di pemandengan, di atasnja ini pintoe ada tergantoeng. sa'kepèng papan, njang ter'oekir 7 hoeroef besar dengen tersapoe aèr mas, boeninja: 



„IJOE BING TEE HOE KOEI BOEN KOAN”






anak ketjil tadi gojangken benderanja, adjak Keizer masoek ka'dalem itoe pintoe, ini dia njang di kataken pintoe acherat, lantas keliatan ada satoe gang atawa loeroeng njang lempeng sekali dan rata perdjalanannja, sepandjang ini djalanan teramat tedoeh, berampat tjepet-tjepet sama berdjalan teroes, di samping djalan sitoe ada keliatan aloesnja Keizer poenja Bapa, ija-itoe Baginda Keizer Lie Ijan, dan Keizer poenja kakanda nama Kian Sing, dan adindanja nama Goan Kiat, Baginda Keizer Lie Ijan madjoe mapakin anaknja, sembari menegor: „anakkoe! kamoe dateng di sini!”

Kian Sing dan Goan Kiat madjoe menjegatin, laloe angkat tangannja hendak mémoe-

